Тэлеперадача  “ Звычайна – Надзвычайнае “

( аб людзях, якія прысвяцілі сваё жыццё Богу).
Песня: “Езус ішоў узбярэжжам”  (Уваходзіць вядучы) 
Вядучы:  Вітаю Вас, Шаноўныя гледачы ў перадачы “ Звычайна – Надзвычайнае “, якая сёння прысвечана незвычайным людзям. Як чулі ўжо ў песні на ўваход, гутарка пойдзе аб людзях, якія ў сваім жыцці пачулі голас Езуса, які паклікаў іх у дарогу. Паўстае шмат пытанняў: Чаму адны ідуць  гэтым шляхам, а іншыя не? Што такога аб”яцае ім Езус, што яны пачуўшы Яго голас астаўляюць усё: сваіх родных, краіну, сяброў, свае жыццёвыя планы і ідуць за Ім? Ці ў сучасным свеце маладыя людзі таксама чуюць Езуса, які праходзіць узбярэжжам людзкіх сэрц і кліча пайсці за Сабою?  На ўсе гэтыя пытанні Вы і знойдзеце адказ сёння ў нашай тэлеперадачы.
    Запрашаем!!!  (гучыць музыка)

Вядучы праводзіць апрос гледачоў па пытанях : – Ці сустрэлі Вы ў сваім жыцці асаблівых людзей, якія служаць Богу ?– Як гэта разпазнаць? – Што ў іх ёсць такое асаблівае? – Што Вы думаеце аб такім спосабе жыцця сёння? (адказы гледачоў)
Вядучы ( падводзіць вынік адказаў, падкрэсліваючы важную роль гэтых людзей сярод нас) :  А цяпер пазнаёмімся бліжэй, што сабой уяўляе кансэкраваннае жыццё.
Лектар:  “ Стан жыцця, які ўзнікае праз прыняцце евангельскіх парадаў, хоць і не адносіцца да іерархічнай структуры Касцёла, усё ж неад’емна належыць да яго жыцця і святасці ”, — гаворыцца ў Канстытуцыі ІІ Ватыканскага Сабору пра Касцёл «Lumen gentium». 
Вядучы:  Вось як нам мудра кажа дакумент  ІІ Ватыканскага Сабору, але кажучы простымі словамі: гэта звычайныя людзі, на выгляд як мы з вамі, якія пачулі ў сваім сэрцы незвычайны голас  Бога, паслухаліся Яго і прысвяцілі сваё жыццё службе Богу і другому Чалавеку.  Але спосаб іх жыцця зусім іншы, чым наш з вамі.
Лектар:  У цэнтры іх жыцця знаходзяцца  евангельскія парады: паслухмянасці, беднасці і чысціні, якія ў сваёй разнастайнасці прапанаваныя кожнаму вучню Хрыста. Дасканаласць любові, да якой закліканыя ўсе вернікі, накладае на тых, хто свабодна прымае заклік да прысвячэння жыцця Богу, абавязак захоўваць цнатлівасць Божага Валадарства, жыць ва ўбостве і паслухмянасці. Жыццё, «прысвечанае Богу», характарызуе выкананне гэтых парадаў у трывалым  стане  жыцця, прызнаным Касцёлам. У выніку кансэкраванае (прысвечанае Богу) жыццё з’яўляецца адным са спосабаў спазнаць «больш глыбокае» пасвячэнне, якое, беручы пачатак у хросце, цалкам аддае верніка Богу. У жыцці, прысвечаным Богу, верныя Хрыстовы ставяць сабе за мэту пад дзеяннем Духа Святога як мага бліжэй  ісці следам за Хрыстом, аддаваць сябе Богу, якога ўзлюбілі больш за ўсё, і, імкнучыся да дасканалай любові ў служэнні Божага Валадарства, абвяшчаць у Касцёле хвалу будучага свету і быць яго знакам. 
Вядучы:  Не адразу ў Касцёлё паявіўся такі спосаб жыцця. Кансэкраваннае жыццё мела сваю гісторыю, яно развівалася на працягу многіх вякоў.
Лектар:  “Як дрэва дзівосна і буйна разгаліноўваецца на ніве Пана з зерня, пасеянага Богам, так развіліся разнастайныя формы пустэльніцкага  ці супольнага жыцця, розныя манаскія сем’і, духоўнае багацце якіх ідзе як на карысць членам гэтых сем’яў, так і на дабро ўсяго Цела Хрыстовага – Касцёла .” 

“З першых часоў у Касцёле былі мужчыны і жанчыны, якія імкнуліся праз выкананне евангельскіх парадаў з большаю свабодаю ісці следам за Хрыстом і больш верна наследаваць Яго, і кожны з іх на свой лад вёў жыццё, прысвечанае Богу. Многія з іх па натхненні Духа Святога жылі ў самоце пустэльніцтва або заснавалі рэлігійныя сем’і (манаскія ордэны), якія Касцёл з гатовасцю прыняў і зацвердзіў сваёй уладаю”. 
Першым такім этапам аддання сябе Богу было жыццё чалавека на пустэльні. 
Яны не заўсёды складалі шлюбы ўсіх трох евангельскіх парадаў. Пустэльнікі “у суровым адыходзе ад свету, у цішы самоты, у стараннай малітве і пакаянні прысвячаюць сваё жыццё праслаўленню Бога і збаўленню свету.”  Яны кожнаму даюць убачыць той унутраны аспект таямніцы Касцёла, якім з’яўляецца ўнутраная блізкасць з Хрыстом. Схаванае ад чалавечых вачэй, жыццё пустэльніка — гэта маўклівае абвяшчэнне таго, каму ён аддаў сваё жыццё , бо Ён для пустэльніка — усё. У гэтым гучыць асаблівы заклік знайсці ў пустэльні, у самім «духоўным змаганні» хвалу Укрыжаванага. 
Наступны этап – гэта панны і ўдовы, якія прысвяцілі сябе Богу :
Пустэльніцтва з апостальскіх часоў, хрысціянскія панны і ўдовы, якіх Пан паклікаў непадзельна Яму прысвяціць сябе ў найбольшай свабодзе сэрца, цела і духа, са згоды Касцёла прымалі рашэнне жыць, адпаведна, у стане дзявоцтва або цнатлівасці «дзеля Нябеснага Валадарства» . 

«Выказваючы святы намер найбольш верна наследаваць Хрыста, панны пасвячаюцца Богу дыяцэзіяльным біскупам паводле зацверджанага літургічнага абраду, містычна заручаюцца з Хрыстом Сынам Божым і прысвячаюцца на служэнне Касцёлу» . Праз урачысты абрад пасвячэння панна «становіцца кансэкраванаю асобаю, трансцэндэнтным знакам любові Касцёла да Хрыста, эсхаталагічным вобразам гэтай нябеснай Нявесты і будучага жыцця» . 

«Падобны да іншых формаў кансэкраванага жыцця»  стан  паненства ўмацоўвае жанчын, якія жывуць у свеце, у прысвячэнні  сябе малітве, пакаянню, служэнню братам і апостальскай працы, у залежнасці ад становішча кожнай і атрыманых  ёю дароў.  Панны,  якія прысвяцілі жыццё Богу, могуць аб’ядноўвацца,  каб больш верна здзяйсняць свае намеры. 

Пазней паўсталі манаскія супольнасці: 

Жыццё ў манаскай супольнасці, якое ўзнікла на Усходзе ў першыя стагоддзі хрысціянства і развівалася ў інстытутах, кананічна ўстаноўленых Касцёлам, адрозніваецца ад іншых формаў кансэкраванага жыцця сваім культавым аспектам, публічным складаннем шлюбаў захоўваць евангельскія парады, брацкім сумесным жыццём, сведчаннем саюзу Хрыста і Касцёла. 

Жыццё ў манаскай супольнасці вынікае з таямніцы Касцёла. Яно з’яўляецца дарам, які Касцёл атрымлівае ад свайго Пана і якім як трывалым станам жыцця адорвае пакліканага Богам верніка праз складанне шлюбаў захоўваць евангельскія парады. Такім чынам Касцёл можа адначасова паказваць Хрыста і прызнаваць сябе Нявестаю Збаўцы. Манаства ў яго разнастайных  формах  паклікана быць знакам самой любові Божай, выказанай на мове свайго часу. 

Усе манахі, якія знаходзяцца або не знаходзяцца пад уладаю біскупа ардынарыя, належаць да супрацоўнікаў дыяцэзіяльнага біскупа ў яго пастырскай місіі. Заснаванне і місійнае пашырэнне Касцёла мае патрэбу ў прысутнасці манаства ва ўсіх ягоных формах з самага пачатку евангелізацыі. «Гісторыя пацвярджае вялікія заслугі манаскіх сем’яў у распаўсюджванні веры і стварэнні новых Касцёлаў — ад старажытных манаскіх інстытутаў і сярэднявечных ордэнаў да сучасных кангрэгацый» . 

Сёння ёсць і свецкія інстытуты: 
“Свецкі інстытут — гэта інстытут кансэкраванага жыцця, у якім вернікі, якія жывуць у свеце, імкнуцца ўдасканальвацца ў любові і перш за ўсё знутры спрыяць асвячэнню свету”. 

Праз «жыццё, цалкам і дасканала прысвечанае (гэтаму) асвячэнню» , члены такіх інстытутаў удзельнічаюць у евангелізатарскай місіі «у свеце і як бы з боку свету», дзе іх прысутнасць дзейнічае «як закваска» . Іх «сведчанне хрысціянскага жыцця» накіравана да таго, каб «падпарадкаваць справы гэтага свету Божай волі і напоўніць свет моцаю Евангелля». Праз святыя повязі яны прымаюць евангельскія парады і захоўваюць паміж сабою супольнасць і братэрства, адпаведныя іх «свецкаму ладу жыцця» . 

А таксама ў сучасным свеце існуюць таварыствы апостальскага жыцця 

Разам з  разнастайнымі формамі прысвечанага  Богу жыцця «маюць сваё месца таварыствы апостальскага жыцця, члены якіх без манаскіх шлюбаў рэалізуюць апостальскія мэты, уласцівыя гэтаму таварыству, і, жывучы ў братэрскай супольнасці, імкнуцца, у адпаведнасці з уласцівым ім ладам жыцця, да дасканалай любові праз захаванне статутаў. Сярод іх ёсць і таварыствы, члены якіх (...) прымаюць евангельскія парады» у адпаведнасці з іх статутамі . 
Песня: “Мой  Настаўнік”

Вядучы:  Вось мы і пазнаёміліся  з гісторыяй, як развівалася  кансэкраваннае жыццё. Кажучы адным радком, гэта шлях якім ійшоў Божы Настаўнік, аб чым мы пачулі  ў песні. Таксама шматлікія манаскія супольнасці знаходзяцца і на нашай зямлі  Беларускай. Можа ведаеце якія? (гледачы пералічваюць) 
Вядучы:  Так, малайцы, ведаеце!  І ў нашай Пінскай дыяцэзыі працуць кансэкраванныя асобы:  Айцы – Місіянеры  Святой Сям’і,  Айцы – Арыяністы , Айцы – Сэрцане,  Айцы – Палатыны , Сёстры Кармэліткі ад Дзіцятка Езус, Сёстры – Дамініканкі , Сёстры - Місіянеркі Святой Сям’і, Сёстры – Місіянеркі  Любові(бл.Маткі Терезы з Калькуты), Сёстры  Супольнай Працы ад Беззаганнай Марыі, Сёстры Бэнедыктынкі – Самарытанкі, Сёстры ад Анёлаў, Сёстры – Шарыткі.   Кожная з гэтых асобаў прысвяціла сваё жыццё Богу праз служэнне ў выбранай манаскай супольнасці. 
Лектар:  Чалавек, аддадзены Богу, якога ён любіць вышэй за ўсё, ахвяраваны  Яму яшчэ праз хрост, такім чынам яшчэ глыбей прысвячаецца служэнню Богу і аддае сябе для дабра Касцёла.  Праз стан прысвячэння Богу Касцёл адкрывае свету Хрыста і паказвае, як цудоўна дзейнічае ў ім Святы Дух. Тыя, хто складае шлюбы захоўваць евангельскія парады, маюць, такім чынам, заданне жыць перш за ўсё сваёй кансэкрацыяй. Але паколькі яны «праз саму сваю кансэкрацыю аддаюць сябе служэнню Касцёлу, то павінны браць асаблівы ўдзел у місіянерскай працы такім чынам, які ўласцівы для іх інстытута» . 

У Касцёле, які з’яўляецца як бы сакрамэнтам, гэта значыць, знакам і прыладаю Божага жыцця, кансэкраванае жыццё праяўляецца як асаблівы знак таямніцы  Адкуплення. «Больш верна» ісці за Хрыстом і наследаваць  Яго, «больш выразна» выяўляць  Яго прыніжанасць — гэта значыць «больш  глыбока» быць у сэрцы Езуса для сваіх сучаснікаў. Бо тыя, хто стаў на гэты «больш вузкі» шлях, сваім прыкладам заахвочваюць братоў, а таксама «даюць яскравае і ганаровае сведчанне таго, што свет не можа быць пераменены і ахвяраваны Богу без духа благаслаўленняў» .  Ці гэтае сведчанне даецца публічна, як у манастве, ці менш адкрыта, або нават патаемна, прыйсце Хрыста для ўсіх тых, хто прысвяціў сябе Богу, застаецца вытокам і святлом іх жыцця:  «Паколькі народ Божы не мае тут пастаяннага гораду (...), манаскі стан (...) паказвае ўсім вернікам прысутнасць, ужо ў гэтым свеце, нябесных дабротаў; ён сведчыць пра новае і вечнае жыццё, набытае праз Адкупленне Хрыстом; ён прадказвае будучае ўваскрашэнне і нябесную хвалу» . 
Песня: “Ты за сабою нас вядеш”

Вядучы:  Ужо словы песні падказваюць нам, што павінна быць штосці незвычайнае . І гэта праўда. За хвіліну ў нашу перадачу ўвойдзе  Госць  звычайна – надзвычайны.  Шмат разоў мы бачым яго, размаўляем як з добрым сябрам, звяртаемся за дапамогай, калі захварэла ў нас душа; калі патрэбны нам ключы ад касцёла, калі зноў з дзецмі трэба ехаць альбо штосці цікавае рыхтуецца, а можа хтосці захварэў альбо памёр і святара няма дома.  І гэта не праблема, асабліва  для  парафіянаў  Светлагорскага касцёла.  Тут заўсёды прыйдуць  на дапамогу…        Сардэчна  вітаю  ў  нашай  перадачы “ Звычайна – Надзвычайнае “  сённяшняга  Госця.  (уваходзіць Госць, гучыць музыка)    Калі ласка, прадстаўцеся  нашым  гледачам  і разкажыце аб сабе.

Госць:  Я, сястра з Супольнасці Сясцёр Супольнай Працы ад Беззаганнай Марыі. Нашу Супольнасць можна вельмі лёгка разпазнаць.  Па-першае гэта выгляд: манаская вопратка – хабіт цёмна-сіняга колеру ( вось такі, як на мне) і на галаве – вэлён, бо мы Нявесты Хрыста. А характэрныя  рысы нашай духоўнасці гэта:  наслядоўванне  цнотаў Божай Маці і развіццё культу да Яе, а таксама  ўмілаванне ў Божым духу працы людзкой. У пачатках нашай  Супольнасці былі наступныя мэты : – Місія евангелізацыі і выхавання дзяцей і моладзі; – Праца ў парафіяльным душпастырстве; – Паслуга сярод хворых і патрабуючых людзей. Што і сёння чыняць нашы сёстры. Можа з той розніцай, што яны не працуюць толькі ў Польшы, але і ў Англіі, у Германіі і на Беларусі.  Апекунамі нашай Супольнасці з”яўляюцца : Беззаганная Марыя, урачыстасць  Яе адзначаем 8 снежня і ў гэты дзень сёстры аднаўляюць свае манаскія шлюбы: беднасці, паслухмянасці, чысціні; і святы Юзаф, свята Яго адзначаем 19 марта, а  на працягу ўсяго месяца молімся літанняй да св.Юзафа.  Нашыя апекуны прыкладам для нас : 

– адданя сябе Богу і даверу Яму сваіх жыццёвых планаў, сваёй штодзённасці; – слухання  і разважання Божага Слова;  – узорам  малітвы і працы;  – любові да бліжняга. Яны вучаць нас  па-Божаму перажываць цярпенне, розныя цяжкасці, радасці.   А самае галоўнае гэта сам Езус паклікаў кожную з нас ісці Яго шляхам.  Ад блізкай сувязі з Ім залежыць наша далейшае пакліканне, наша вернасць Божай Любові.
Вядучы : Вельмі ўсё гэта цікава. Здаецца ўсё ведаеш пра сясцёр, бо амаль кожны дзень іх бачых. А вось паслухайце, як паўстала  гэта  Супольнасць.
Лектар :  Свой пачатак Супольнасць Сясцёр Супольнай Працы ад Беззаганнай Марыі бярэ ў 19/20 стагоддзях.  Гэта была Суполка  жанчын з Влоцлавка (Польша),  якая  займалася кравецтвам пад апекай  Францішкі Ракоўскай. Яны вырашылі весці супольнае жыццё  заснаванае на евангельскіх парадах: беднасці, паслухмянасці і чысціні. Дня 10 красавіка 1889 года  яны  падпісалі  першую ўмову, якая дала фармальны  пачатак манаскаму жыццю.  Супольнасць  паўставала ў часе, калі тэрыторыя Польшы была падзелена сярод іншых дзяржаваў.  Горад  Влоцлавэк належыў да  Царскай  Расіі.  І ў гэты час нельга было нават марыць аб манаскім жыцці, а не яго асноўваць. І таму ім прыйшлося рабіць гэта патаемна. Яны  належылі да супольнасці ружанцовай  малітвы,  якая знаходзілася пры кляштары (дом законны) айцоў – францішканаў у гэтым горадзе.  Іх духоўным кіраўніком быў адзін з айцоў – францішканаў  Ксавэры Сфорскі. Але по доўгім часе і шматлікіх намаганнях , 31 снежня 1910 года мяйсцовымі ўладамі былі зарэгістрыраваны : Статуты  для  Аб”яднання  Жанчын Супольнай Працы Рымска – Каталіцкага вызнання. І гэта быў дзень заснавання сённяшняй Супольнасці Сясцёр Супольнай Працы ад Беззаганнай Марыі.  А 25 марта 1911 года  яно было зацверджана і лічыла 40 асоб.   Потым пасля смерці іх духоўнага Айца, ад 1911 года апеку над Аб”яднаннем  прыняў святар Войцех Аўчарак, а пасля смерці яе ініцыяторкі – Францішкі Ракоўскай, прыняў поўнае кіраванне. Ён даў духоўную аснову, а таксама напрамак дзеяння і  падставы  для  арганізацыйных структур будучай манаскай супольнасці. В.Аўчарак напісаў закон для сясцёр, якую заснаваў на кананічным праве і рэгуле св. Аўгусціна. Новую Супольнасць зацвердзіла Міністэрства для Рэлігійных Вызнань 19 кастрычніка 1922 года, а біскуп влоцлавскі Станіслаў Здзітавецкі кананічна ўзвёў Супольнасць 27 кастрычніка 1922 года. Дзякуючы гэтым фактам Аб”яднанне ператварылася ў манаскую супольнасць, якой дэвізам ёсць словы бэнэдыктынаў : ” Маліся і працуй”. Ад самага пачатку Апякункай Супольнасці ёсць Беззаганная Марыя і адсюль паходзіць назва Супольнасці. Зацвярджэнне ад Святога Айца Супольнасць атрымала  ў Урачыстасць Унебаўзяцця Дзевы Марыі – 15 жніўня 1983 года. Сёстры праз кожную  сваю працу, якую ваконваюць з любові да Бога, прагнуць удзельнічаць у справе збаўлення сусвету.
Госць : Наша Супольнасць у апошнім часе перажывала важныя падзеі :  – у 2011 годзе адзначалі мы 100 гадоў ад зацвярджэння Аб”яднання;  – у 2013 годзе было 75 гадоў з дня смерці яе Заснавальніка, біскупа Войцеха Аўчарка ; – у 2015 годзе, сёлета, адзначаем 100 гадоў з дня смерці Ініцыяторкі Супольнасці, Маткі Францішкі Ракоўскай.  Яна  была вельмі незвычайнай асобай.
Лектар :   Матка Францішка  Ракоўска  нарадзілася ў Варшаве 9 лютага 1860 года. У раннім дзяцінстве памерлі яе бацькі, а яе выхаванем займалася  цётка  Міхаліна Войневіч (1833 – 1914гг), якая была ўдавой і мела чатырох сваіх дзяцей. Каб утрымаць сям”ю М. Войневіч  пераязджае ў Влоцлавэк і закладае  тут кравецкую суполку. Ужо на 13 годзе жыцця на дапамогу цётце ў Влоцлавэк прыязджае яе пляменніца. Ужо ў хуткім часіе, каля 1887 года, маладая і таленавітая Францішка прымае кіраване кравецкай суполкай  пасля сваёй цёткі. Гэта было незвычайнае мейсца працы. Галоўным тут была любоў, якая кожную працу выконвае дзеля хвалы Божай, а таго – хто ўсё выконвае з любові, перамяняе Божая ласка. І тут праходзіла далейшае жыццё Францішкі Ракоўскай. Божая любоў да чалавека пабуджала Францішку,каб  ў далейшым прымаць актыўныя дзеянні на карысць духоўнага багацця чалавека. Яна  прымала да працы дзяўчат, якія мелі магчымасць навучыцца кравецтву, атрымаць выхаванне ў хрысціянскім духу, пазнаць права маральнага жыцця, таварыскага і асабістай культуры. Дзяўчаты мелі тут  магчымасць  назіраць  прыклад ахвярнага  і сціплага жыцця адданага Богу.

У так маладой і таленавітай дзяўчыне была моцная сувязь з Богам жывым, які і дапамагаў ёй у кіраванні кравецкай суполкай, а больш за ўсё гэта быў клопат аб збаўленні людзкіх душ. Як кажа Святое Пісанне, гэта была цнатлівая  жанчына, якая мела дар бояззі Божай і давала  іншым толькі дабро.  І сапраўды Францішка была такой. Духоўнае жыццё заўсёды з”яўляецца таямніцай паміж чалавекам а Богам, але сакрэт гэтай таямніцы адчыняецца праз дзеянні,якія выкананы з любові да Бога і бліжняга. Яе моцнае прагненне быць толькі для Бога можым адчуць у вершах, якія яна пісала. Радкі вершаў кажуць нам, аб тым, што адбывалася ў яе душы, як  Бог дзейнічаў у  маладым сэрцы.
Верш І : 

Чатырнадцаць  вёсен ійшоў мне паранэк, як  Езус – Святое, Божае Ягнятка,

Паклікаў маю душу, каб з Ім ужо жыла, дзеля Яго шлях жыцця прайшла.

Ён тады маё сэрца наведаў, якое палымнела жаданнем.
 Сваёю любоўю маю любоў аперадзіў і светлы вобраз у душы маёй пакінуў.

Наймілейшы Езус, які прынёс мне збаўленне. 

Бо я напоўненна прагненнем, чула здалёк,
 Што дзесці сярод цішыні чакае мяне мой Любы,
 Каб сваю душу Яму я аддала і Яму ў туге за мной палягчэе.
Лектар :  Такой значнай падзеяй у духоўным жыцці Францішкі Ракоўскай быў дзень 6 жніўня 1874 года, калі яна ахвяравала сябе Богу праз дабравольны шлюб чыстасці. Гэта быў яе адказ на голас Божага Ягняці, які заклікаў ісці за сабою. І  гэты дзень для Францішкі стаў  пачаткам  новага  шляху, шляху цалкам  адданага Богу. А наступны верш адчыняе нам дзеянне Божай ласкі ў яе душы. Чуючы моцны голас Бога, які заклікаў яе  пайсці яшчэ далей, каб быць вернай  гэтаму шляху і наслядоўваць Хрыста ва ўсім, а таксама Яго Маці, Беззаганную Марыю, Францішка адказала Богу наступнымі словамі, якія выканала  ў сваім жыцці. 
Верш ІІ : 

На ўсё жыццё, на ўсе жаданні.
 Нічога іншага я не прашу,
 Толькі каб жыццё маё было добрае, святое  як Тваё, Езу. 

Я нічога не чакаю ад гэтага свету, ні людзей, ні брата,
 Усё гэта здрада і падман.
 Усё горкае, што з бруднай зямлі. 

Я прагну Бога, з Ім Запавету,
 Хай маё сэрца толькі да аднаго імкнецца –
 Да любові Бога Адзінага, дзе любоў мая ўжо знікае.
Лектар :  У сваім духоўным дзённіку  Францішка  пісала, што Бог мае над ёй двайную ўладу :  па – першае , што яе стварыў; па – другое , што яна дабравольна  Яму аддалася. І гэта яе абавязвае да выканання Божай волі без наракання. Моцная вера давала ёй надзею, што з Божай ласкай яна пройдзе жыццёвы шлях і атрымае ўзнагароду  вечнай радасці ў прысутнасці Бога, якога пакахала ўсім сэрцам. Біскуп Войцех Аўчарак, заснавальнік Супольнасці, успамінае Францішку Ракоўскую  як  надзвычайную асобу: Надзвычайнасцю  была яе душа. Праз усё сваё жыццё ані воднага  цяжкага  граху, нават у думках не ўчыніла. Жывой і моцнай была яе вера. Гэта вера давала ёй сілы перамагаць жыццёвыя цяжкасці, вырашаць складаныя справы. Штодзённае жыццё верай накіроўвала  яе  да  чынай  любові  бліжняга, так Францішка па – мацярынску  адносілася да тых, з кім разам працавала і дзяліла супольнае жыццё, як і да вучаніц і дзяцей, якія з радасцю іх наведвалі. Для кожнага яна мела сардэчны ўсмех і добрае слова. Старанна працавала Францішка, каб асягнуць цноту любові бліжняга, злучанай з гатоўнасцю прабачаць як навучае Езус. Была чалавекам пакуты, ахвяры і самаадрачэння. Яе старанасць у працы была гераічнай, не шкадавала сваіх сіл для добра іншых, заўсёды была ахвярнай , мала калі адпачывала. Матка Ракоўская  мела асаблівасці чалавека пасапраўднаму  свабоднага,  сталага духоўна, якая прыцягвала іншых годнасцю, якую здабывала з блізкай сувязі з Богам, якога яна заўсёды прагнула і якому служыла з усяго сэрца. Апошнія два гады жыцця Францішкі былі адзначаны крыжам цяжкай хваробы. Праз гэта яна яшчэ больш стала падобнай да Божага Ягняці, якога пакахала ўсёй душой і прагнула верна наслядоўваць. Негледзячы на хваробу Францішка далей працавала з усёй ахвярнасцю. У свята Перамянення Пана – 6 жніўня 1915 года, у 41 гадавіну зложанага праз яе шлюбу чыстасці, адышла Францішка Ракоўска да Езуса – Божага Жаніха.   
Вядучы :  Вось ён сакрэт надзвычайнасці, на першы позірк, у звычайных людзях. І ўсё гэта магчыма, калі  ў сваей душы чалавек  пачуе Божы голас і пойдзе за ім. Ведаеце, цяпер я не здіўляюся, што сустрэўшы такую асобу як Францішка Ракоўская , іншыя таксама запрагнулі ісці яе шляхам. Сапраўды ў людзях адданых Богу ёсць штосці, што да іх праста прыцягвае як магніт жалеза. Вялікі дзякуй, нашай  Госці за прыемную размову, за прыбліжэнне нам сваёй Супольнасці, а асабліва мы сёння з вамі пазнаёміліся з Ініцыяторкай гэтай Супольнасці. Жадаем Вашай Супольнасці Божага благаслаўлення ў служэнні для Касцёла і другога чалавека. Хай Ваша Апякунка, Беззаганная Марыя, па – матчынаму клапоціцца пра Вас. А цяпер запрашаю ўсіх Вас, Шаноўныя гледачы, да супольнай малітвы за ўсе кансэкраванныя асобы, а таксама за тых, хто адышоў з гэтага шляху і аб ласцы новых пакліканняў да жыцця адданага службе  Богу і другому чалавеку.
Малітва – таямніца  ружанца : Ахвяраванне Езуса ў святыні (разважанне) :
У 40 дзень пасля нараджэння бацькі прынеслі Дзіця – Езус  ў святыню, каб ахвяраваць Яго Богу, быў такі закон. Марыя і Юзаф склалі ахвяру, каб выкупіць Езуса ад абавязку святарскай службы. Кожны першародны сын у Ізраілі быў галавой роду і святаром, які складваў Богу ахвяры. Потым Бог выбраў адно пакаленне дзеля гэтай службы, а іншыя бацькі мелі абавязак выкупіць свайго сына.   Бог і сёння кліча людзей да сваёй службы ў манаскім жыцці. А цяпер пытае Цябе: ці хтосці з тваёй сям”і, роду служыць Яму? А таксама нагадвае, аб абавязку выкупу праз малітву аб новых пакліканнях і дапамогу тым, хто крочыць гэтым шляхам, каб яны былі радасным знакам прысутнасці Бога ў сучасным свеце. Бо што ж было бы з сусветам, каб не было ў ім кансэкраваных асобаў? Адказ нам дае  бл.папа Павел VI : ”Калі  не было бы гэтага знаку, то трыба асцярагацца, што любоў якая ажыўляе ўвесь Касцёл астыне, што Евангелле згубіць сваю моц несці збаўленне, што  выветрыцца “соль” веры ў секулярызаваным свеце.” Касцёл патрабуе кансэкраваных асобаў, каб яны дазволілі Богу перамяняць сваё сэрца ў службе Евангелля.      
Малітва аб пакліканнях, складзеная  бл.папам Паўлам VІ.

 Песня: “Приди с Ливана”
